
ᑐᓴᐅᒪᑎᑦᑎᔾᔪᑎ: X       ᐋᖅᑭᒃᓯᒪᓕᖅᑎᑕᐅᔪᖅ:  
 
ᐱᔾᔪᑕᐅᔪᖅ: ᓄᑖᙳᕆᐊᖅᑎᑦᑎᓂᖅ ᓴᓐᓂᕈᑎᐅᑉ ᐃᒪᖓᓂ ᐱᕐᓕᕋᕐᕕᒡᔪᐊᒥᓗ ᓇᓄᕆᔭᐅᒃᑲᓐᓂᖅᑐᓄᑦ ᖃᐅᔨᓴᖅᓯᓂᕐᒧᑦ ᖃᐅᔨᒪᔭᐅᓕᖅᑐᑦ 
ᐅᖃᖃᑎᒌᖕᓂᕆᔭᐅᔪᓪᓗ. 
 
ᖃᓄᐃᓕᖓᓂᕆᓚᐅᖅᑕᖓᑦ:  
 
ᓴᓐᓂᕈᑎᐅᑉ ᐃᒪᖓᓂ (BB−ᒥ) ᐱᕐᓕᕋᕐᕕᒡᔪᐊᒥᓗ (KB−ᒥ) ᓇᓄᕆᔭᐅᔪᑦ ᖃᐅᔨᓴᖅᑕᐅᓚᐅᖅᓯᒪᕗᑦ ᐊᕐᕌᒍᐃᑦ 1990 ᐊᑐᖅᑎᓪᓗᒋᑦ 
(1993−ᒥᑦ-1997−ᒧᑦ) ᐊᑐᖅᑐᖃᖅᖢᓂ ᐱᓯᓂᕐᒧᑦ ᓂᕕᙵᑖᓕᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ.  ᑕᒪᒃᑯᐊ ᖃᐅᔨᓴᕐᓂᕆᔭᐅᔪᑦ 
ᐅᓄᕐᓂᖏᓐᓂᒃ ᐃᒪᓐᓇᐸᓘᓇᓱᒋᓐᓈᓚᐅᖅᑐᑦ, 2074−ᖑᓪᓗᑎᒃ ᓇᓄᐃᑦ BB−ᒥ 164−ᖑᓪᓗᑎᒡᓗ ᓇᓄᐃᑦ KB−ᒥ. ᖃᔅᓯᐅᓂᖏᓐᓄᑦ 
ᑲᔪᓯᓂᖃᑦᑎᐊᕈᓐᓇᕐᓂᖏᓐᓄᑦ ᖃᐅᔨᓴᕐᓂᖅᖃᓄᐃᓕᖓᓂᖏᓐᓄᓪᓗ ᖃᐅᔨᓴᖅᓯᓂᖅ ᑐᙵᕕᖃᖅᑎᑕᐅᓪᓗᓂ ᖃᐅᔨᔭᐅᔪᓄᑦ ᑕᒪᒃᑯᓇᙵᑦ 
ᖃᐅᔨᓴᕐᓂᕆᔭᐅᔪᓂᑦ ᐃᒪᓐᓇᐅᓂᐊᕋᓱᒋᓐᓈᓚᐅᖅᐳᑦ, ᑕᒪᕐᒥᒃ ᑖᒃᑯᐊᒃ ᓇᓄᖃᕐᓂᕆᔭᐅᔫᒃ ᐅᓄᕈᓐᓃᖅᐸᓪᓕᐊᓂᐊᕋᓱᒋᔭᐅᓪᓗᑎᒃ 
ᓇᓐᓄᒃᑐᖃᕐᔪᐊᖅᐸᖕᓂᖓᓄᑦ ᐱᐅᙱᑦᑐᓄᓪᓗ ᐊᒃᑐᖅᑕᐅᓯᒪᓕᑐᐃᓐᓇᕆᐊᖃᕐᓂᖏᓐᓄᑦ ᐊᕙᙵᑲᓐᓚᒃ ᒥᑭᒡᓕᕙᓪᓕᐊᓯᒪᓂᖓᓄᑦ ᑐᕙᖅ 
ᓄᓇᒋᕙᒃᑕᖓᑦ. ᐃᒪᓐᓇᐅᒋᓪᓗᓂᓗᑦᑕᐅᖅ, ᓄᓇᓕᖕᓂᑦ ᖃᐅᔨᒪᔭᐅᔪᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᓇᓗᓇᐃᖅᓯᓚᐅᖅᐳᒃ BB−ᒥ 
ᓇᓄᕆᔭᐅᔪᑦ ᓱᖁᓯᖅᐸᓪᓕᐊᓚᐅᙱᓚᑦ ᐅᓄᖅᓯᕙᓪᓕᐊᓪᓗᑎᒡᓘᓐᓃᑦ ᖃᓄᐃᓕᖓᓂᖏᓪᓕ KB−ᒥ ᓇᓗᓇᕈᔪᓚᐅᖅᑎᓪᓗᒋᑦ. 
 
ᑕᒪᕐᒥᒃ ᓴᓐᓂᕈᑎᐅᑉ ᐃᒪᖓ ᐊᒻᒪᓗ ᐱᕐᓕᕋᕐᕕᒡᔪᐊᖅ ᓇᓐᓄᒡᕕᐅᕙᒃᐳᑦ ᐊᖑᓇᓱᒃᑎᓂᑦ ᓄᓇᕘᒥᑦ ᑲᓛᖦᖡᓪᓗ ᓄᓈᓂᑦ. 2009−ᖑᑎᓪᓗᒍ, 
ᑎᑎᕋᖅᓯᒪᔪᒥᒃ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᑎᓕᐅᖅᑕᐅᔪᖃᓚᐅᖅᑐᖅ ᑲᓇᑕᒥᐅᓂᑦ, ᓄᓇᕘᒥᐅᓂᑦ ᑲᓛᖦᖡᑦ ᓄᓈᓂᕐᒥᐅᓂᓪᓗ ᐃᑲᔪᕈᒪᓗᑎᒃ 
ᐊᐅᓚᑦᑎᓂᕐᒥᒃ ᓇᓄᕐᓂᒃ ᑖᒃᑯᓇᓂ ᐊᒥᖅᑳᕈᑕᐅᕙᒃᑐᓂᑦ ᓇᓄᕐᓂᑦ.  ᑖᔅᓱᒪ ᑎᑎᕋᖅᓯᒪᔫᑉ ᑐᑭᓯᐅᒪᖃᑦᑕᐅᑎᓂᕐᒧᑦ, ᑲᓇᑕᒥᐅᓂᑦ-ᑲᓚᖦᖡᑦ 
ᓄᓈᓂᑦ ᑲᑐᔾᔨᖃᑎᒌᒃᖢᑎᒃ ᑲᒥᓴᒋᔭᐅᔪᖅ ᐊᐅᓚᑦᑎᓂᕐᓗᓂ ᓇᓄᕐᓂᒃ ᐋᖅᑭᒃᑕᐅᔪᖃᓚᐅᖅᑐᖅ. 2010−ᖑᑎᓪᓗᒍ, ᑖᓐᓇ ᑲᑐᔾᔨᖃᑎᒌᒃᖢᑎᒃ 
ᑲᒥᓴᒋᔭᐅᔪᖅ ᕿᒥᕐᕈᐊᖅᓯᒃᑲᓐᓂᓚᐅᖅᑐᖅ ᒪᓂᒪᔪᓂᒃ ᑐᓴᖅᑕᐅᔪᒃᓴᓂᒃ ᓇᓄᕐᓄᑦ ᐃᒪᐃᓕᖓᓕᖅᑎᑦᑎᓪᓗᑎᒡᓗ, ᑕᒪᓐᓇ ᖃᐅᔨᓴᕐᓂᕐᒧᑦ 
ᑐᓴᖅᑕᐅᔪᒃᓴᖅ ᑕᒪᐃᓐᓄᑦ ᓴᕗᕆᔭᐅᔪᓄᑦ ᐅᓪᓗᒥᒧᑦ ᐊᖑᒻᒪᑎᙱᓐᓂᖏᓐᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᑎᒍᑦ ᑐᓴᖅᑕᐅᔪᒃᓴᑦ 
ᐃᓱᓕᑦᑕᕐᕕᖃᓇᐅᕐᓂᖏᓐᓄᑦ.  ᑖᓐᓇ ᑲᑐᔾᔨᖃᑎᒌᒃᖢᑎᒃ ᑲᒥᓴᒋᔭᐅᔪᖅ ᐃᒪᓐᓇᐅᖁᔨᓚᐅᖅᑐᖅ, ᓄᑖᓂᒃ ᖃᐅᔨᓴᖅᑐᖃᕆᐊᓕᕐᓗᓂ 
ᐱᑎᑦᑎᔪᒪᓪᓗᑎᒃ ᓄᑖᙳᕆᐊᖅᓯᒪᔪᓂᒃ ᖃᐅᔨᓴᕐᓂᕐᒧᑦ ᑐᓴᖅᑕᐅᔪᒃᓴᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ. ᑕᒪᓐᓇ ᓄᑖᖅ ᑐᓴᖅᑕᐅᔪᒃᓴᖅ 
ᐱᔭᐅᔭᕆᐊᖃᓚᐅᖅᑐᖅ ᑕᒻᒪᖅᑕᙱᓪᓗᓂ ᐊᐅᓚᑦᑎᔪᒪᓂᕐᒧᑦ ᐊᖑᓂᕆᔭᐅᕙᒃᑐᓂᒃ ᐃᑲᔪᕈᒪᓂᕐᒧᓪᓗ ᐋᖅᑭᒃᓯᒪᓕᖅᑎᑦᑎᓂᕐᒧᑦ 
ᐊᔾᔨᒌᙱᓐᓂᕆᔭᐅᔪᓂᒃ ᐃᑲᔪᕈᒪᓂᕐᒧᓪᓗ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐊᔾᔨᒌᙱᓐᓂᕆᔭᐅᔪᓂᒃ ᐅᑯᖕᓄᙵ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐃᑲᔪᕈᒪᓂᕐᒧᓪᓗ ᐋᖅᑭᒃᓯᒪᓕᖅᑎᑦᑎᓂᕐᒧᑦ ᐊᔾᔨᒌᙱᓐᓂᕆᔭᐅᔪᓂᒃ ᐅᑯᖕᓄᙶ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᒻᑐᓕᕆᓂᕐᒧᓪᓗ 
ᑐᓴᖅᑕᐅᔪᒃᓴᓄᑦ ᑲᑎᑕᐅᔪᕕᓂᕐᓄᑦ ᐊᕐᕌᒍᐃᑦ 1990 ᐊᑐᖅᑎᓪᓗᒋᑦ. 
 
 
ᒫᓐᓇ ᖃᓄᐃᓕᓯᒪᓂᕆᔭᖓ: 
 
ᓄᑖᓂᒃ ᖃᔅᓯᐅᓂᖏᓐᓄᑦ ᖃᐅᔨᓴᕐᓃᑦ ᓴᓐᓂᕈᑎᐅᑉ ᐃᒪᖓᓂ ᐱᕐᓕᕋᕐᕕᒡᔪᐊᒥᓗ ᐱᓕᕆᐊᖑᓚᐅᖅᐳᑦ 2011−ᒥ 2014−ᒥᓗ.  ᑭᐅᔪᒪᓪᓗᒋᑦ 
ᐃᓱᒫᓘᑕᐅᔪᑦ ᐅᖃᐅᓯᐅᓯᒪᔪᑦ ᓄᓇᕗᒻᒥᐅᓂᑦ ᐱᔾᔪᑎᖃᕐᓗᑎᒃ ᐱᔭᐅᕙᖕᓂᖏᓐᓂᑦ ᑲᒪᒋᔭᐅᕙᖕᓂᖏᓐᓄᓪᓗ ᓇᓄᐃᑦ, ᑎᒥᖏᓐᓂᑦ 
ᐲᖅᓯᐊᕐᔪᖕᓂᐊᕐᓗᓂ ᓇᐅᒃᑲᖅᑕᐅᑎᒃᑯᑦ ᑲᑎᖅᓱᐃᔪᒪᓗᑎᒃ DNA−ᖏᓐᓂᒃ ᐊᑐᖅᑕᐅᓚᐅᖅᐳᑦ ᑕᒪᐃᖕᓂ ᖃᐅᔨᓴᕐᓂᕆᔭᐅᔫᖕᓂ. ᑎᒥᖏᓐᓂᑦ 
ᐲᖅᓯᐊᕐᔪᖕᓂᐊᕐᓗᓂ ᑕᒪᒃᑯᓂᖓ ᐱᓯᒪᓚᐅᑲᒋᐊᖃᕐᓇᙱᓚᖅ ᓯᓂᒃᑎᑦᑎᔭᕆᐊᖃᕐᓇᕋᓂᓗ.  ᑕᒪᑐᒥᖓ ᑎᒥᖏᓐᓂᑦ ᓇᓗᓇᐃᒃᑯᑦᑎᓯᓂᖅ-
ᐱᓯᒃᑲᓐᓂᕐᓂᕐᒧᓪᓗ ᐊᑐᖅᑕᐅᕙᒃᑐᒥᒃ ᐊᑐᖕᓂᖕᒥᒃ, ᐱᔭᐅᖃᑦᑕᕐᓂᕆᔭᖏᑦ ᑲᓴᓗᒃᑕᐅᖃᑦᑕᕐᓂᕆᔭᖏᓪᓗ ᒥᑭᒡᓕᒋᐊᖅᑕᐅᓚᐅᖅᐳᑦ 90% 
ᐅᖓᑖᓄᑦ. 
 
ᓴᓐᓂᕈᑎᐅᑉ ᐃᒪᖓᓄᑦ, ᖃᐅᔨᒪᔭᐅᓕᖅᑐᑦ ᖃᐅᔨᓴᕐᓂᕆᔭᐅᔪᒥᑦ ᐃᒪᓐᓇᐸᓘᓇᓱᒋᓐᓈᓚᐅᖅᐳᑦ ᐅᓄᕐᓂᕆᔭᖏᓐᓂ 2013-
2014−ᖑᑎᓪᓗᒍ 2800−ᐸᓘᓇᓱᒋᔭᐅᓪᓗᑎᒃ ᓇᓄᐃᑦ. ᐱᔾᔪᑎᖃᖅᖢᓂ ᐊᔾᔨᒌᙱᓐᓂᖏᓐᓄᑦ ᐊᑐᖅᑕᐅᕙᒃᑐᑦ ᐊᑐᖅᑕᐅᓚᐅᖅᑐᑦ  
 



1990−ᒥ ᖃᐅᔨᓴᑐᖃᖅᑎᓪᓗᒍ ᖃᖓᑦᑎᐊᓵᕐᓗ ᖃᐅᔨᓴᕐᓂᐅᓚᐅᖅᑐᒧᑦ, ᐊᔪᕐᓇᓚᐅᖅᐳᖅ ᐊᔾᔨᒌᖕᓂᖃᕐᓂᖏᓐᓂᒃ 
ᖃᔅᓯᐅᓇᓱᒋᓐᓈᖑᔪᑦ ᑖᒃᑯᓇᙵᑦ ᒪᕐᕉᖕᓂᑦ ᖃᐅᔨᓴᕐᓂᕆᔭᐅᔫᖕᓂᑦ. ᑕᐃᒪᐃᓐᓂᖓᓄᓪᓗ ᓇᓗᓇᕈᔪᒃᖢᓂ ᓱᓕᔪᒥᒃ 
ᐊᓯᕐᓂᖃᖅᑎᒋᔪᖃᖅᓯᒪᖕᒪᖔᑦ ᖃᔅᓯᐅᓂᕆᔭᖏᓐᓂ ᑕᐃᒪᙵᓂᑦ ᑭᖑᓪᓕᖅᐹᒥᒃ ᖃᐅᔨᓴᕐᓂᐅᓚᐅᖅᓯᒪᔪᒥᑦ. ᓴᓐᓂᕈᑎᐅᑉ ᐃᒪᖓᓂ 
ᓇᓄᕆᔭᐅᔪᑦ ᖃᔅᓯᐅᓇᓱᒋᔭᐅᓂᖏᑦ ᓇᓗᓇᐃᖅᓯᒐᓗᐊᖅᑎᓪᓗᒋᑦ ᐅᓄᕐᓂᖏᓐᓂᒃ ᐊᑐᖅᑕᐅᕝᕕᐅᖃᑦᑕᕈᓐᓴᕐᓂᖏᓐᓄᓪᓗ 
ᓇᓄᖃᕐᓂᖓᓂᒃ ᒫᓐᓇ, ᖃᐅᔨᔭᐅᓯᒪᓕᖅᑐᑦ ᖃᖓᑦᑎᐊᓵᖅ ᖃᐅᔨᓴᕐᓂᐅᓚᐅᖅᑐᒥᑦ ᑕᑯᑎᑦᑎᕗᑦ ᕿᑐᕐᙱᐅᖅᐸᖕᓂᕆᔭᖏᑦ 
ᑎᒥᖏᑕᓗ ᖃᓄᐃᓕᓯᒪᓂᖏᑦ ᐱᐅᔪᓐᓃᖅᐸᓪᓕᐊᓂᖏᓐᓂᒃ. ᑕᒪᓐᓇ ᐱᐅᔪᓐᓃᖅᐸᓪᓕᐊᓂᕆᔭᖓᑦ ᑕᐃᒪᐃᔾᔪᑎᖃᑐᐃᓐᓇᕆᐊᓕᒃ 
ᐊᕗᖓᑲᓪᓚᒃ ᐱᐅᔪᓐᓃᖅᐸᓪᓕᐊᓯᒪᓂᖓᓄᑦ ᑐᕙᐅᑉ ᖃᓄᐃᓕᖓᓂᕆᔭᖓᑕ ᑕᒪᓐᓇᓗ ᑎᑎᕋᖅᑕᐅᕙᓪᓕᐊᖃᑦᑕᖅᓯᒪᓪᓗᓂ 
ᑕᒪᑐᒧᖓ ᐃᓂᒧᑦ. ᓇᒧᙵᐅᕙᓪᓕᐊᕙᖕᓂᕆᔭᖏᑦ ᑐᕙᕐᒥ ᑎᓯᖃᖅᐸᖕᓂᕆᔭᖏᓐᓄᓪᓗ ᓄᓇᒥ ᐊᓯᔾᔨᖅᓯᒪᓕᖅᐳᑦ. ᓇᓄᐃᑦ 
ᓄᓇᒧᐊᖅᐹᓕᓂᖅᓴᐅᕙᓕᖅᐳᑦ ᐊᑯᓂᐅᓂᖅᓴᕐᓗ ᓄᓇᒦᑉᐸᓕᖅᖢᑎᒃ.  
 
ᐱᕐᓕᕋᕐᕕᒡᔪᐊᒧᑦ, ᖃᐅᔨᒪᔭᐅᓕᖅᑐᑦ ᖃᐅᔨᓴᕐᓂᕆᔭᐅᔪᒥᑦ ᐃᒪᓐᓇᐸᓘᓇᓱᒋᓐᓈᕝᕕᐅᓚᐅᖅᐳᑦ ᖃᔅᓯᐅᓂᕆᔭᖏᓐᓂ 2014/2015−ᒥ 
357−ᐸᓘᓇᓱᒋᔭᐅᓪᓗᑎᒃ ᓇᓄᐃᑦ. ᑖᒃᑯᐊ ᓇᓅᖃᑎᒌᑦ ᐊᓯᔾᔨᖅᐸᓪᓕᐊᖅᑰᔨᙱᓚᑦ ᐃᒻᒪᖄᓘᓐᓃᑦ ᐅᓄᖅᓯᕙᓪᓕᐊᓪᓗᑎᒃ. ᑕᒪᓐᓇ 
ᐊᓯᔾᔨᕐᓂᕆᔭᖓ ᖃᓄᐃᓕᖓᓂᖏᓐᓄᑦ ᑕᐃᒪᐃᔾᔪᑎᖃᑐᐃᓐᓇᕆᐊᓕᒃ  ᐊᖑᓇᓱᒃᑐᖃᙱᓐᓂᖅᓴᐅᖃᑦᑕᓕᕐᓂᖓᓄᑦ 
ᐊᒪᓗ/ᐅᕝᕙᓘᓐᓃᑦ ᑐᕙᐅᑉ ᖃᓄᐃᓕᖓᓂᖓ ᐱᐅᓂᖅᓴᐅᖃᑦᑕᓕᕐᓂᖓᓄᑦ ᐱᕐᓕᕋᕐᕕᒡᔪᐊᒥ. ᐊᖑᓇᓱᖕᓂᕆᔭᐅᕙᒃᑐᖅ ᑲᓛᖦᖡᑦ 
ᓄᓈᓂᕐᒥᐅᓂᑦ ᐱᕝᕕᐅᔪᓐᓇᖅᑐᓂᑦ ᐱᕐᓕᕋᕐᕕᒡᔪᐊᒥ ᒥᑭᒡᓕᒋᐊᖅᑕᐅᓯᒪᓕᖅᐳᖅ ᖃᖓᑦᑎᐊᓵᓂ ᐊᕐᕌᒍᓂ ᑕᐃᒪᐃᔾᔪᑎᖃᖅᖢᓂ 
ᐊᑐᓕᖅᑎᑦᑎᔪᖃᓚᐅᖅᓯᒪᓂᖓᓄᑦ ᖃᔅᓯᕌᕈᓐᓇᕐᓂᕐᒥᒃ ᑐᕙᐅᓪᓗ ᖃᓄᐃᓕᓯᒪᓂᖓᓄᑦ ᐊᔪᕐᓇᖅᑎᑦᑎᖃᑦᑕᖅᓯᒪᕗᑦ ᐊᖑᓇᓱᒃᑎᓂᒃ 
ᑕᐅᕗᙵᖅᑎᑦᑎᔭᕆᐊᒃᓴᖅ. ᒥᑭᒡᓕᒋᐊᖅᓯᒪᓕᕐᓂᖓ ᐊᕐᕌᒍᓕᒫᖅ ᑐᕙᕆᔭᐅᕙᒃᑑᑉ ᐊᖏᒡᓕᒋᐊᖅᓯᒪᓕᕐᓂᖓᓄᓪᓗ ᓯᕗᓪᓕᕐᒥᒃ 
ᐊᕐᕌᒍᒥᒃ ᑐᕙᕆᔭᔫᑉ ᐊᖏᒡᓕᒋᐊᖅᑎᑦᑎᓯᒪᑐᐃᓐᓇᕆᐊᓕᒃ ᕿᑐᕐᑎᐅᕐᓂᕆᔭᐅᔪᒥᒃ ᑕᒫᓂ ᐃᓂᒋᔭᐅᔪᒥ. ᓴᓐᓂᕈᑎᐅᑉ 
ᐃᒪᖓᑎᑑᙱᑦᑐᖅ, ᖃᐅᔨᔾᔪᑕᐅᔪᖃᕈᓐᓇᓚᐅᙱᓚᖅ ᐱᐅᔪᓐᓃᖅᐸᓪᓕᐊᓂᕆᔭᐅᔪᓂᒃ ᑎᒥᖏᓐᓂ ᐅᕝᕙᓘᓐᓃᑦ 
ᕿᑐᕐᙱᐅᕐᓂᕆᔭᐅᕙᒃᑐᓂ 1990−ᖑᓚᐅᕐᓂᖏᓐᓂᑦ ᒫᓐᓇᓗ ᖃᖓᑦᑕᐊᓵᖅ ᖃᐅᔨᓴᕐᓂᐅᓚᐅᖅᑐᒥᑦ.   
 
ᑲᑎᑕᐅᓪᓗᓂ ᐊᖑᔭᐅᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ ᐊᑕᐅᓰᓐᓇᓕᐸᓗᖃᑦᑕᖅᓯᒪᕗᖅ  163−ᖑᓪᓗᑎᒃ ᓇᓄᐃᑦ ᐊᕐᕌᒍᒧᑦ ᐊᑕᐅᓯᕐᒧᑦ 
1992−ᒥᑦ 2014−ᒧᑦ; ᐅᓄᕐᓂᖅᐹᖃᓚᐅᖅᓯᒪᓪᓗᑎᒃ ᐱᔭᐅᔪᑦ 206−ᖑᓪᓗᑎᒃ ᓇᓄᐃᑦ 2003−ᒥ.  ᑕᒪᓐᓇ ᐊᑐᖅᑎᓪᓗᒍ, 
ᖃᔅᓯᕌᕐᓂᕆᔭᐅᖃᑦᑕᖅᓯᒪᔪᑦ ᐊᓯᔾᔨᕐᔪᐊᖅᓯᒪᕗᑦ. 2004−ᖑᑎᓪᓗᒍ, ᓄᓇᕗᒻᒥᐅᑦ ᐅᓄᖅᓯᒋᐊᖅᑎᑦᑎᓚᐅᖅᑐᑦ ᑲᑎᖦᖢᒋᑦ 
ᖃᔅᓯᕌᕈᓐᓇᖅᑎᑕᐅᓂᕐᒥᒃ (TAH−ᒥᒃ) ᓴᓐᓂᕈᑎᐅᑉ ᐃᒪᖓᓄᑦ 64−ᓂᑦ ᓂᕕᙵᑖᓂᑦ 105−ᓄᑦ ᓂᕕᙵᑖᓄᑦ. 2010−ᓗ 2014−ᓗ 
ᐊᑯᓐᓂᖏᓐᓂ, ᑖᓐᓇ TAH−ᒋᔭᐅᔪᖅ ᐅᓄᕈᓐᓃᖅᑕᐅᒋᐊᓚᐅᖅᐳᖅ 10−ᓄᑦ ᓂᕕᙵᑖᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᕐᓂᐊᖅᖢᓂ 
4−ᓄᑦ ᐊᕐᕌᒍᓄᑦ; ᑕᐃᒪᐃᓐᓂᕐᒥᓄᑦ ᐊᒻᒧᒃᑎᒋᐊᖅᑎᑦᑎᓪᓗᓂ 65−ᖑᓕᖅᖢᑎᒃ. 2006−ᒥ, ᑲᓛᖦᖡᑦ ᓄᓈᓂᕐᒥᐅᑦ 
ᐊᑐᓯᒋᐊᓚᐅᖅᓯᒪᔪᑦ ᓯᕗᓪᓕᖅᐹᒥᒃ ᖃᔅᓯᕌᖃᑦᑕᕈᓐᓇᕐᓂᕐᒥᓂᒃ ᓇᓐᓄᒐᓱᖕᓂᕆᔭᐅᕙᒃᑐᒥ, ᐋᖅᑭᒃᓯᓪᓗᑎᒃ ᐃᓱᓕᑦᑕᕐᕕᒋᔭᐅᓂᐊᖅᑐᒥᒃ 
ᖃᔅᓯᓄᑦ ᓇᓄᕐᓄᑦ ᓇᓐᓄᒃᑕᐅᖃᑦᑕᕈᓐᓇᖅᑐᓄᑦ ᐊᕐᕌᒍᑕᒫᑦ ᑕᒪᐃᓐᓂᓕᒫᖅ ᓇᓄᕆᔭᐅᔪᓂ ᑭᓯᐊᓂᑦᑕᐅᖅ ᐋᖅᑭᒃᓯᙱᖦᖢᑎᒃ 
ᐃᓱᓕᑦᑕᕐᕕᐅᖃᑦᑕᕐᓂᐊᖅᑐᓂ ᐃᓛᒃᑰᖅᑐᓂ ᓇᓄᕆᔭᐅᔪᓂ. ᑲᑎᖦᖢᒍ ᖃᔅᓯᕌᕈᓐᓇᕐᓂᖅ ᐱᕐᓕᕋᕐᕕᒡᔪᐊᒥ ᐃᒪᓐᓇᐅᖃᑦᑕᖅᓯᒪᕗᖅ, 
9−ᖑᕙᒃᖢᑎᒃ ᓇᓐᓄᒃᑕᐅᔪᑦ 1993−ᓗ 2014−ᓗ ᐊᑯᓐᓂᖏᓐᓂ.  ᑕᒪᓐᓇ ᐊᑐᖅᑎᓪᓗᒍ ᑕᒪᕐᒥᑲᓴᒃ ᓇᓐᓄᖕᓂᕆᔭᐅᔪᑦ 
ᐱᕐᓕᕋᕐᕕᒡᔪᐊᒥ ᑕᐃᒪᐃᓕᐅᖅᑕᐅᖃᑦᑕᖅᓯᒪᕗᖅ ᑲᓛᖦᖡᑦ ᓄᓈᓂᕐᒥᐅᓂᑦ ᐊᖑᓇᓱᒃᑎᓂᑦ. ᓄᓇᕘᒥ TAH−ᒋᔭᐅᔪᖅ 
ᐊᓯᔾᔨᖅᑕᐅᓯᒪᙱᓚᖅ 5−ᖑᓪᓗᑎᒃ ᓇᓄᐃᑦ ᐊᕌᒍᒥ ᐊᑕᐅᓯᕐᒥ ᑭᓯᐊᓂᑦᑕᐅᖅ ᑖᓐᓇ TAH−ᒋᔭᐅᔪᖅ ᐊᑕᖐᕝᕕᐅᓚᐅᖅᓯᒪᑲᓴᙱᓚᖅ 
(ᓲᕐᓗ ᐃᒪᓐᓇ; ᐊᑕᐅᓯᑐᐊᑯᓗᖕᒥᒃ 1−ᑐᐊᑯᓗᖕᒥ ᓇᓐᓄᒃᑐᖃᖅᓯᒪᓪᓗᓂ 2011−ᓗ 2014−ᓗ ᐊᑯᓐᓂᖏᓐᓂ). 
 
ᐱᕙᓪᓕᐊᑎᑕᐅᓂᖏᑦ ᐊᖑᔪᖃᖅᐸᖕᓂᖓᓄᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᖁᔭᐅᓯᒪᔪᑦ ᓴᓐᓂᕈᑎᐅᑉ ᐃᒪᖓᓄᑦ ᐱᕐᓕᕋᕐᕕᒡᔪᐊᒧᓪᓗ 
ᐃᓱᒪᒃᓴᖅᓯᐅᕐᕕᐅᓂᐊᖅᐳᑦ ᖃᓄᐃᓕᐅᖓᓕᖅᑎᑕᐅᓯᒪᔪᓂᒃ ᑖᒃᑯᓇᙵᑦ ᓄᑖᓂᑦ ᖃᐅᔨᓴᕐᓂᕆᔭᐅᔪᓂᑦ ᖃᖓᑦᑎᐊᓵᕐᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᕆᔭᐅᓚᐅᖅᓯᒪᔪᓂᑦ, ᑕᒪᓐᓇ ᐃᓚᖃᖅᖢᓂ ᑐᓴᖅᑕᐅᔪᒃᓴᓂᒃ ᐊᑐᖅᑕᐅᕙᓚᐅᖅᓯᒪᔪᓂᒃ 
ᐊᖑᔪᖃᖅᐸᖕᓂᖓᓄᑦ ᖃᔅᓯᕌᕐᓂᐅᕙᒃᑐᓂᒃ. 
 
ᖃᓄᐃᓕᐅᖁᔭᐅᓯᒪᔪᑦ: ᐱᑕᖃᔮ 
 
 
ᐅᖃᖃᑎᒌᖕᓂᕆᔭᐅᓯᒪᔪᑦ:  
 
ᔭᓄᐊᕆ 9−ᒥᑦ-16−ᒧᑦ 2017−ᒥ ᑭᒡᒐᖅᑐᐃᔪᑦ ᓄᓇᕗᑦ ᒐᕙᒪᒃᑯᖏᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ 
ᑲᑎᒪᔨᖏᓐᓂᑦ ᓄᓇᕗᒻᒥᓗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᖃᑎᖃᓚᐅᖅᑐᑦ ᐊᖑᓇᓱᒃᑐᓕᕆᔨᓂᒃ ᖃᐅᓱᐃᑦᑐᒥᑦ, ᒥᑦᑎᒪᑕᓕᖕᒥᑦ, 
ᑲᖏᖅᑐᒑᐱᖕᒥᑦ ᕿᑭᖅᑕᕐᔪᐊᕐᒥᓪᓗ, ᐅᖃᖃᑎᒌᖕᓂᐊᕐᓗᑎᒃ ᖃᓄᐃᓕᖓᓕᖅᑎᑕᐅᓯᒪᔪᓄᑦ ᑕᒪᒃᑯᓇᙵᑦ ᖃᐅᔨᓴᕐᓂᕐᒧᑦ 
ᖃᐅᔨᓴᕐᓂᕆᔭᐅᔪᓂᑦ, ᖃᖓᑦᑎᐊᓵᕐᓗ ᐱᔭᕇᖅᑕᐅᓚᐅᖅᑐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᕆᔭᐅᔪᒧᑦ.  
 



 
ᐊᑐᖅᑕᐅᓂᐊᓕᕐᒥᔪᑦ: 

• ᖃᐅᔨᓴᖅᑐᓕᕆᓂᕐᒧᑦ ᐱᓕᕆᖃᑎᒌᒃᐸᒃᑐᑦ ᐱᔭᒃᓴᖃᖅᑎᑕᐅᓚᐅᖅᐳᑦ JC−ᒥᑦ ᐋᖅᑭᒃᓱᐃᖁᔭᐅᓪᓗᑎᒃ ᐅᓂᒃᑲᐅᓯᕐᒥᒃ ᔪᓂ 
2017 ᑎᑭᓚᐅᙱᓐᓂᖓᓂ ᑕᒪᓐᓇᓗ ᖃᐅᔨᓴᖅᓯᓗᓂ ᐊᔾᔨᒌᙱᑦᑐᓂᒃ ᐊᖑᔪᖃᖅᐸᖕᓂᖓᓄᑦ ᐊᑐᖅᑕᐅᓇᔭᖅᑐᓂᒃ 
ᓴᓐᓂᕈᑎᐅᑉ ᐃᒪᖓᓂ ᓇᓄᕆᔭᐅᔪᓄᑦ. 
 

• ᑕᒪᒃᑯᐊ ᐊᔾᔨᒌᙱᑦᑐᑦ ᐊᖑᔪᓐᓇᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᒃᑐᐊᓂᓖᓪᓗ ᖁᐊᖅᓵᕐᓇᕈᓐᓇᖅᑐᑦ 
ᐅᓄᕈᓐᓃᖅᐸᓪᓕᐊᓂᖏᓐᓄᑦ ᐅᖃᖃᑎᒌᒍᑕᐅᓂᐊᖅᑐᑦ ᑕᒪᒃᑯᓄᖓ ᑕᒪᑐᒧᖓ ᐊᐅᓚᑦᑎᖃᑎᒌᒃᑐᓄᑦ ᐱᓕᕆᖃᑎᒌᒃᖢᑎᒃ, 
ᖃᐅᔨᓴᖅᑕᐅᓗᑎᒡᓗ ᖃᓄᖅ ᑕᒪᒃᑯᐊ ᐊᑕᐅᑦᑎᒃᑰᖃᑎᖃᕐᒪᖔᑕ ᓄᓇᓕᖕᓂᑦ ᑐᕌᕆᔭᐅᔪᓂᑦ ᐃᓱᒫᓘᑕᐅᔪᓂᓪᓗ. 
 

• ᐅᖃᖃᑎᒌᒍᑕᐅᓗᑎᒃ ᖃᓄᑦ ᑕᒪᒃᑯᐊ ᐊᐅᓚᑦᑎᓂᕐᒧᑦ ᑐᕌᕆᔭᐅᔪᑦ ᑎᑭᑕᐅᔪᒪᔪᓗ ᓴᓐᓂᕈᑎᐅᑉ ᐃᒪᖓᓂ 
ᐱᕐᓕᕋᕐᕕᒡᔪᐊᒥᓗ ᓇᓄᕆᔭᐅᔪᓄᑦ ᐱᑕᖃᓕᖅᑎᑕᐅᓂᐊᕐᒪᖔᑕ ᓵᑦᑎᐊᕐᒥᐅᑕᖃᓯᒌᒡᓗᓂ JC−ᒧᑦ ᑲᑎᒪᔪᖃᓕᖅᐸᑦ. 
 

• ᑖᓐᓇ JC−ᒋᔭᐅᔪᖅ ᕿᓂᕐᕕᐅᓂᐊᕆᕗᖅᑕᐅᖅ ᐅᖃᐅᓯᐅᔪᓂᒃ ᐊᑐᖅᑎᒥᑦ ᐊᑐᖅᑎᒧᑦ ᐱᔾᔪᑎᖃᖅᖢᑎᒃ SWG−ᒧᑦ 
ᐊᖑᔭᐅᕙᒃᑐᓄᑦ ᐊᑐᖁᔭᐅᓇᔭᖅᑐᓂᒃ ᐋᖅᑭᒃᓱᐃᓚᐅᙱᓐᓂᕐᒥᓂ ᑭᖑᓪᓕᖅᐹᖅᓯᐅᑎᓂᒃ ᐊᖑᓂᕐᒧᑦ ᐊᐅᓚᑦᑎᓂᕐᒧᓪᓗ 
ᖃᓄᐃᓕᐅᖁᔭᐅᓯᒪᔪᓂᒃ.  
 

• ᓄᓇᓕᖕᒥᐅᓂᒃ ᐅᖃᖃᑎᖃᒃᑲᓐᓂᕐᓃᑦ ᐱᓕᕆᐊᖑᓂᐊᖅᐳᑦ ᓴᖅᑭᑦᑎᔪᖄᓪᓚᓚᐅᖅᑎᓪᓗᒍ SWG−ᒧᑦ 
ᐊᖑᔪᖃᖅᐸᖕᓂᖓᓄᑦ ᖁᐊᖅᓵᕐᓇᕈᓐᓇᖅᑐᓄᑦ ᖃᐅᔨᓴᖅᓯᓂᕐᒥᒃ ᖃᓄᐃᓕᐅᖁᔭᐅᓯᒪᔪᓄᓪᓗ JC−ᑯᓪᓂᒡᓗ 
ᓵᑦᑎᐊᕐᒥᐅᑕᖃᕐᓗᓂ ᑲᑎᒪᖃᑎᖃᕐᓂᕐᒥᒃ ᐅᖃᐅᑎᓯᖃᖃᑎᒌᖕᓂᐊᕐᓗᑎᒃ ᐊᖑᔪᖃᖅᐸᖕᓂᖓᓄᑦ ᖃᓄᐃᓕᐅᖁᔭᐅᓯᒪᔪᓂᒃ. 
 

• ᐊᖑᔪᖃᖅᐸᖕᓂᖓᓄᑦ ᖃᓄᐃᓕᐅᖁᔭᐅᔪᑦ ᑐᓐᓂᖅᑯᑕᐅᓂᐊᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒪᓐᓇ 
ᑐᙵᕕᖃᖅᑎᑕᐅᓪᓗᓂ ᖃᓄᐃᓕᐅᖁᔭᐅᓯᒪᔪᓂᒃ JC−ᑯᓐᓂᑦ. 

